
MINUTI

Il-Minuti tal-Laqgħa Nru. 16 li saret  fis-16 ta’ Ottubru, 2013 ġew konfermati.

KORRISPONDENZA

THE CHAIRMAN (Onor. Jason Azzopardi):   Sinjuri se nitlob lil Ms Brincat taqra korrispondenza datata 16 ta’ Ottubru 2013 li jien irċevejt mingħand il-Manager Internal Audit tal-Enemalta, Mantoine D’Ambrogio-Araci, b’riferenza għall-punt sollevat mill-Onor. Caruana fis-seduta li għaddiet dwar two analysis reports issued by Saybolt for fuel oil shipments to Enemalta Electricity Division.   Is-Sur D’Ambrogio Araci bagħat arch lever file mhux żgħir.    As per procedure, Ms Brincat se taqra l-ittra li fiha paġna u nofs però ovvjament il-file huwa għad-dispożizzjoni tal-Membri u anke nistgħu nagħmlu kopji tiegħu.   L-Onor. Agius.

ONOR. CHRIS AGIUS:  Mr Chairman, jien kelli l-impressjoni li wara s-Sinj. Mercieca kellu jixhed is-Sur Antoine Galea.

THE CHAIRMAN:  Ir-raġuni hija sempliċi; biex nakkomoda lil wieħed minn sħabek.  Bħalissa l-Onor. Busuttil qiegħed jippresjedi l-Kumitat Permanenti għall-Abbozzi ta’ Liġi u talabni – u jien għedtlu li ma nsib l-ebda diffikultà – sabiex minflok is-Sur Galea nsibu xhud ieħor għax xtaq li jkun preżenti għax-xiehda tiegħu.  Is-Sur Galea se jagħti x-xiehda tiegġu nhar l-Erbgħa li ġej fis-6:30 p.m.   Ms Brincat.

L-ISKRIVANA TAL-KUMITAT:   Il-korrispondenza tgħid hekk:




“PAC Session Number 15 – 14 October 2013, in connection with NAO report – An Analysis of the effectiveness of Enemalta’s Fuel Procurement

Honourable Chairman,

During the session of 14 October 2013 of the Public Accounts Committee, Honourable Caruana tabled two analysis reports issued by Saybolt for fuel oil shipments to Enemalta Electricity Division.   With the Committee’s Chairman kind permission and following the issues raised at the PAC meeting of the 14th October 2013 in connection with out of specification fuel purchase for use by Enemalta Electricity Division, I have been directed by Enemalta to give the following statement.

In connection with the acceptance of out of specification fuel oil with a sulphur content of 0.793% delivered by the Torm Trinity on 10th December 2010 it is clarified that this shipment was accepted by the then CEO Engineer Karl Camilleri due to low stocks of fuel oil, following which a stern letter was addressed to Trafigura.  It should also be clarified that the weighted average sulphur content of the fuel supplied over the duration of the contract was 0.698%.  Furthermore, in connection with the acceptance of out of specification fuel oil (sulphur content higher than 0.7%) during 2011, the Corporation management followed up on all cases.  It is pertinent to note that during 2011 the availability of supplies of low sulphur fuel oil were somewhat restricted due to the closure of the nuclear generating plant in Japan, leading to an increased demand for low sulphur fuel oil to supply their reserve plant.  This lack of availability of low sulphur fuel supply in 2011 then deteriorated as in addition to the increased Japan demand there was the crisis in Libya which resulted in a virtual halt to exports of predominately low sulphur fuel oil from that country.   However although the Corporation was obliged to accept a number of out of specification deliveries throughout the year, the Corporation ensured that the annual average was below 0.7% (actually 0.692%) and the supplier Trafigura was obliged to pay a penalty of US$250,000 and enter into a supplimentary agreement to ensure, on pain of a further penalty (of UD$400,000) that following 21st December 2011 all shipments would be below 0.7% and the average sulphur content over the duration of the contract would be less than 0.7%.  It is also clarified that the Corporation, with the cooporation of the supplier Trafigura, was able to blend its fuel shipments by mixing higher and lower sulphur shipments in its tanks to minimize the exceedances on the permitted SO2 emissions to a few incidents in July (one incident recorded on 23.07.2011), August (one incident recorded on 01.08.2011) and September (three incidents recorded on 1. 3. and 5.09.2011).   

It is also clarified that the exceedances of Sodium content in fuel oil are relatively minor and although there were some occurances, these were balanced by either lower than specified concentrations of other heavy metals in the same shipment or by lower than specified concentration  in other shipments or both.   

The exceedances of other parameters were also monitored and wherever necessary the exceedances were brought to the attention of the supplier.   All such material exceedances were brought to the attention of the then CEO Engineer Karl Camilleri as can be attested by the attached internal correspondence and subsequent correspondence with Trafigura.   It is hoped that the above clears the issue to the satisfaction of the Honourable Members of the PAC.

Mantoine D’Ambrogio-Araci 
Manager Internal Audit.”.

THE CHAIRMAN:  Grazzi, Ms Brincat.   L-Onor. Justyne Caruana.

ONOR. JUSTYNE CARUANA:   Din hija proċedura li jkun hemm statement ta’ xi ħadd li mhux parti...?  

THE CHAIRMAN:  Lili qaluli li iva.

ONOR. JUSTYNE CARUANA:  Tinqara bħala korrispondenza imma dan dokument li se jiġi  in atti  se mai tiġi l-persuna hawnhekk.

ONOR. CHRIS AGIUS:  X’inhi l-pożizzjoni tas-Sur D’Ambrogio?

THE CHAIRMAN:  Manager, Internal Audit Enemalta.  Ħalli nkunu ċari.  Xejn ma jżomm lil ħadd minna milli jitlob li s-Sur D’Ambrogio Araci jiġi quddiem dan il-Kumitat.

ONOR. CHRIS AGIUS:  Peress li għamel statement bħal dak, għandna informazzjoni dwar kemm ilu s-Sur D’Ambrogio f’din il-pożizzjoni fl-Enemalta.
 
THE CHAIRMAN:  Apprezzaw li din hija l-ewwel esperjenza tiegħi f’dan il-Kumitat u nibqa’ nafu lil min issuġerieni!   Però apparti dan, xejn ma jżomm lil ħadd minna li nitolbu li nsejħu lill-persuna konċernata li għamlet dan l-istatement u tagħmel id-domandi li hemm bżonn.   Jien qgħadt fuq Ms Brincat, li għandha ħafna esperjenza f’dan il-Kumitat, li hekk hija l-proċedura.   Serrħu moħħkom li jekk wara li tixtarru d-dokumentazzjoni tħossu l-ħtieġa li nsejħu lis-Sur D’Ambrogio, allura nsejħulu.   

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

THE CHAIRMAN:  Nistgħu nibdew bix-xhieda u nsejħu fil-Kamra lis-Sinj. Janice Mercieca.   

Is-Sinj. Janice Mercieca daħlet fil-Kamra.

THE CHAIRMAN:  Sinj. Mercieca, għadek bl-istess ġurament. Ħalli nipprova nkompli fejn ħallejna.   Għandi mpressjoni li konna f’punt fejn inti kont qed tirriferi għal tabella li hemm f’paġna 282 tar-rapport fejn kien hemm savings over a period of three, four years tal-Fuel Procurement Committee (FPC).  Bid-domanda li se nagħmillek bl-ebda mod ma rrid niftiehem li qed ninsulenta l-intelliġenza tiegħek, però tapprezza li mhux għalija imma għal min kien qed isegwi jew se jkun qed jara x-xhieda li ħierġa minn dan il-Kumitat li se nkun qed nagħmillek din id-domanda.   Qed ngħidlek hekk biex ma tgħidx “isma’ din mhux ovvja!”.  Jien irrid nagħmel din id-domanda biex ma nieħdu xejn for granted.  F’din il-paġna hawn crude oil hedging settlements in US dollars.  L-FPC, id f’id mar-Risk Management Committee (RMC) kellhom din ir-responsabilità li dħalna fiha u ma rridx nerġa’ nidħol fiha hawnhekk, fejn fl-aħħar kolonna hemm “settlement in US dollars”, għas-snin 2008 sa 2011 li huma s-snin koperti mir-rapport tal-Awditur.  Xi jfissru dawk iċ-ċifri li hemm f’dik il-kolonna?

IS-SINJ. JANICE MERCIECA:    Il-figuri f’dik il-kolonna qed jirriflettu l-gwadann jew t-telf, jiġifieri r-riżultati, li l-Enemalta kellha mill-hedgings factors tagħha.

THE CHAIRMAN:  Jiġifieri fejn fl-2011 fl-aħħar kolonna hemm – dan kien il-punt li proprju kont se tibda titkellem dwaru meta waqafna l-aħħar darba – settlement ta’ kważi $75 miljun, ifisser li ffrankajna $75 miljun?

IS-SINJ. JANICE MERCIECA:  Ifisser li l-Enemalta għamlet gwadann ta’ $75 miljun fuq il-hedgings li kellha għal dik is-sena.

THE CHAIRMAN:  U l-hedging huwa fuq il-foreign exchange?

IS-SINJ. JANICE MERCIECA:  Hawnhekk huwa fuq il-crude oil.

THE CHAIRMAN:  Jiġifieri x-xiri taż-żejt.

IS-SINJ. JANICE MERCIECA:  Imma li jsir on the paper market.

THE CHAIRMAN:  Permezz tal-kuntratt tal-hedging.

IS-SINJ. JANICE MERCIECA:  Però nixtieq nippreċiża – forsi ma nftehimtx sew l-aħħar darba li kont hawnhekk – li dik l-email li semmejna fl-aħħar xhieda tiegħi...

THE CHAIRMAN:  Qed tirriferi għall-email tal-Ministru Gatt fejn qed jagħti direzzjoni ministerjali?

IS-SINJ. JANICE MERCIECA:  Iva.  Dik qed tkopri l-2010 u hawnhekk inti qed tirrimarkali dwar il-gwadann li kien hemm fl-2011.  Nixtieq nippreċiża li dik l-email kienet qed tkopri l-perjodu 2010.   

THE CHAIRMAN:  Skużani ftit għax qed jgħiduli li hawn talba mill-media għal xi filmati.  Jidher li l-permess qed jingħata għall-ewwel ftit mumenti.   Nitlob biex kemm jista’ jkun ikun hemm disturb mill-inqas.  

Sinj. Mercieca, kieku jkolli ngħidlek, li l-kumitat li inti kont membru tiegħu, l-FPC kien jagħmel l-affarijiet ta’ kafkaf, b’mod ta’ delittant, x’tgħidli?  

IS-SINJ. JANICE MERCIECA:  Imma għal-liema perjodu qed tirriferi?

THE CHAIRMAN:  Fiż-żmien kopert mir-rapport tal-awditur 2008-2011.

IS-SINJ. JANICE MERCIECA:  Fuq dak il-punt nippreċiża li bejn l-2008 u l-2010 jien ma kontx membru tal-FPC imma kont nattendi bħala non member.  Jiġifieri ma nafx għal-liema perjodu qed tirriferi.  Għall-perjodu meta daħlu fis-seħħ il-proċeduri, jiġifieri fl-2011?

THE CHAIRMAN:  Il-perjodu mill-2008 sal-2011 li fuqu tista’ titkellem inti.  Kien hemm perjodu minnhom fejn inti kont non member, imbagħad mill-2011 ilħaqt xi ħaġa.

IS-SINJ. JANICE MERCIECA:  Sirt membru.
THE CHAIRMAN:  Meta sirt membru?

IS-SINJ. JANICE MERCIECA:   Fl-2011.  Jidhirli li l-proċeduri ġew established f’Mejju.

THE CHAIRMAN:  Ħadt post xi ħadd?  

IS-SINJ. JANICE MERCIECA:  Le.

THE CHAIRMAN:  You were a new member?  An additional member?  Or you took the place of somebody else?

IS-SINJ. JANICE MERCIECA:  Jiena ġejt inkarigata bħala segretarja tal-kumitat u membru.

THE CHAIRMAN: Meta sirt segretarja?

IS-SINJ. JANICE MERCIECA:   F’Mejju 2011.  Meta bdew jittieħdu l-Minuti.

THE CHAIRMAN:  Qed nagħmillek din id-domanda għaliex fir-rapport tiegħu l-Awditur jiddeskrivi l-operat tal-Enemalta, paġna bħala “blatant violation of the principles of management, good governance, accountability, transparency.”.  Xtaqt il-fehma tiegħek dwar din l-asserzjoni li hija pjuttost kategorika.

IS-SINJ. JANICE MERCIECA:  Għandi nifhem li qed tirriferi għall-fatt li ma kenux jinżammu Minuti.  Kif diġà xhedt il-ġimgħa l-oħra meta inti stess għamiltli l-mistoqsija dwar x’naħseb li kienet ir-raġuni għalfejn ma kenux qed isiru l-Minuti, nerġa’ ngħid li ma nistax inwieġeb għax ma kontx naf x’kien isir qabel.   Il-mistoqsija tiegħek kienet jekk qattx ikkonċernani l-fatt li dak iż-żmien ma kenux isiru Minuti u r-risposta tiegħi kienet li meta ġejt mitluba nibda nattendi jien fl-2008 ma rajtx bdil fil-proċess li kien isir.  Jiġifieri l-affarijiet kif rajthom mill-bidu baqgħu jsiru sakemm eventwalment imbagħad inbiddlu xi affarijiet meta daħal fis-seħħ dak id-dokument tal-proċeduri.   Jiġifieri l-prassi baqgħet l-istess, il-kumitat kien jadotta l-istess sistema; ma stajtx nara kambjament minn meeting għall-ieħor jew minn sena għall-oħra, li stajt ngħid kien għall-aħjar jew għall-agħar.   Baqgħet issir l-istess sistema.   X’kien isir meta bdejt nattendi baqa’ jsir sakemm uffiċjalment ġejt appuntata bħala segretarja tal-kumitat.

THE CHAIRMAN:  Granted; dak il-punt huwa ċar ħafna, però mill-2008, għalkemm kont non-member xorta kont qed tattendi, tisma’, tara d-diskussjoni u nimmaġina tipparteċipa fiha wkoll.  

IS-SINJ. JANICE MERCIECA:  Nipparteċipa le.

THE CHAIRMAN:  Tipparteċipa le, imma tkun qed issegwi.  Jiġifieri din l-asserzjoni li f’dan il-perjodu, anke jekk ma kontx membru, li ma kienx hemm good governance u trasparenza, x’inhi l-fehma tiegħek?  Il-kumitat ma kienx trasparenti?  Ma kienx qed juri accountability fit-tħaddim tiegħu?   M’iniex qed ngħabbik bir-responsabilità, imma inti kont qed tattendi għal dan il-kumitat.  X’inhi l-fehma tiegħek dwar dak li ntqal fir-rapport?

IS-SINJ. JANICE MERCIECA:  Jien li nista’ ngħid huwa li għalkemm ma kenux jinżammu Minuti u milli rriżulta mhemmx in writing proċedura kif kien jizvolġi l-proċess tal-kumitat, kien hemm proċedura però ma kenitx bil-miktub.  Jiġifieri l-membri tal-kumitat, milli stajt nara u nosserva, kollha kienu jafu se jizvolġi l-meeting, jiġifieri kulħadd kien jaf x’għandu jsir pass wara pass u x’qed jistenna li jsir.   Li nista’ ngħid hu li għalkemm ma kienx hemm dokumentazzjoni ta’ x’kien qed jingħad jew x’kien qed jiġri fil-kumitat, jien min-naħa tiegħi ma rajt l-ebda wrong doing min-naħa tal-membri tal-kumitat.   Dak li nista’ ngħid.

THE CHAIRMAN:   Qed niġi mfakkar li fl-aħħar laqgħa l-Onor. Caruana talbitek għal xi dokumentazzjoni.  Jekk għandek miegħek, jekk joġħġbok, ilħaq għaddihomlha sakemm nagħmel id-domandi jien ħalli tilħaq tarahom.  Grazzi.  

Taħseb li l-fatt – u taħsibx mhux b’mod kapriċċjuż jew trivjali – li ma kenux jittieħdu Minuti kien strataġemma, ħsieb, pjan, sejjaħlu li trid, minn min kellu intenzjonijiet mhux tajbin biex ma jkunx hemm trasparenza?

IS-SINJ. JANICE MERCIECA:   Fil-meetings li kont nattendi jien qatt ma għaddieli dak il-ħsieb.  

THE CHAIRMAN:  Għaliex ma għaddielekx dak il-ħsieb?  X’kien hemm li jagħtik konfort, jagħtik serħan il-moħħ u ma jġiegħlekx taħseb ħażin?

IS-SINJ. JANICE MERCIECA: Kif qed ngħidlek, il-kumitat kien żamm dejjem l-istess prassi minn meeting għal ieħor, jiġifieri dejjem l-istess proċess kien jiġi addottat mill-membri kollha, jiġifieri l-membri kienu jafu x’għandhom jistennew minn kif se jiżvolġi l-kumitat, jiġifieri ħadd ma kien joqgħod iħares lejn xulxin, ma jafx x’qed jiġri jew ma jafx x’se jagħmel.  Kien hemm involviment sħiħ mill-kumitat sabiex il-proċess ikun...

THE CHAIRMAN: Ġie allegat li ma kellkomx fuel procurement policy.  Naħseb li din l-allegazzjoni smajtha jew qrajtha.  Dan minnu?

IS-SINJ. JANICE MERCIECA:  Dak iż-żmien ma naħsibx li kien hemm policy,  għallinqas jiena...

THE CHAIRMAN:  Fuqhiex kontu timxu allura?  What was the guiding principle or what were the guiding principles?

IS-SINJ. JANICE MERCIECA:  Ma nafx ngħidlek.  Li nista’ ngħidlek, kif diġà għedt qabel, li proċedura kien hemm imma ma kenitx bil-miktub.   Jiġifieri kulħadd kien jaf x’kien il-metodu li kien se jiġi adottat waqt il-procurement committee però ma kenux bil-miktub, imma kulħadd kien jaf x’għandu jagħmel u kif se jiżvolġi.

THE CHAIRMAN:  F’dan il-kuntest tiftakar kien twaqqaf dak il-famuż fuel procurement advisory committee (FPAC)?   

IS-SINJ. JANICE MERCIECA:  Iva, naf bih.

THE CHAIRMAN: Kien hemm il-1 u t-2. Tiftakar li kien hemm rapport ta’ FPAC 2 li mingħalija ċ-chairman tiegħu kien Mr Chalmers.  Did that committee come up with a policy?

IS-SINJ. JANICE MERCIECA:  Dak ir-rapport jelenka lista ta’ rakkmandazzjonijiet li kienu tressqu lill-bord tad-diretturi tal-Enemalta.   Rakkmandazzjonijiet li saru fir-rigward ta’ hedging, jiġifieri m’aħniex qed nitkellmu fuq fuel procurement imma qed nitkellmu fuq hedging tar-riskju tal-korporazzjoni, ovvjament vis-à-vis dak li qed jinxtara bħala procurement.  

THE CHAIRMAN:  So as far as the hedging part was concerned...

IS-SINJ. JANICE MERCIECA:  Fil-fehma tiegħi iva, dak ir-rapport jelenka lista ta’ rakkmandazzjonijiet sabiex attwalment jiġu fil-forma ta’ policy, once li l-bord japprovahom kif fil-fatt għamel.

THE CHAIRMAN:  Safejn taf inti, kienu ġew aċċettati in toto, jiġifieri kif kienu fil-intier tagħhom, dawk ir-rakkmandazzjonijiet mill-bord tad-diretturi?

IS-SINJ. JANICE MERCIECA:  Hekk jidhirli għalkemm ma rajtx Minuta dwar dan imma hekk għandi nifhem li ġew aċċettati la wara baqa’ jissemma l-famuż Chalmer’s Report.

THE CHAIRMAN:  Fix-xogħol tal-FPC sija meta kont non member u sija meta eventwalment sirt membru u adirittura segretarja tal-kumitat, qatt kien hemm xi ħadd li pprova jindaħal minn barra?  Kien hemm xi indħil minn xi ħadd li missux ipprova jindaħal b’mod jew ieħor?

IS-SINJ. JANICE MERCIECA:  Le.

THE CHAIRMAN:   Ħalli nieqaf ftit hawnhekk għalissa u nagħti l-kelma lill-kollegi tan-naħa tal-Gvern.  L-Onor. Chris Agius.

ONOR. CHRIS AGIUS:  Mr Chairman, nixtieq nibda b’mistoqsija lill-NAO b’relazzjoni mas-seduta tal-lum.   Sur Deguara, illum ġejna ppreżentati b’rapport mis-Sur D’Ambrogio Araci.  Mill-informazzjoni li għandna s-Sur D’Ambrogio Araci beda jaħdem fl-Enemalta fl-ewwel kwart ta’ din is-sena.  Tista’ tgħidilna jekk is-Sur D’Ambrogio Araci kienx jaħdem mal-NAO?

IS-SUR CHARLES DEGUARA (Deputat Awditur Ġenerali):  Iva kien jaħdem l-NAO.

ONOR. CHRIS AGIUS:  Nistgħu nkunu nafu jekk is-Sur D’Ambrogio Araci kellux x’jaqsam fix-xogħol li għamiltu fuq dan ir-rapport?

IS-SUR CHARLES DEGUARA:  Fuq dan ir-rapport speċifiku ma kellux x’jaqsam.    

ONOR. CHRIS AGIUS:  Grazzi.  Nistgħu nkompli bid-domandi tagħna lix-xhud.

Sinj. Mercieca, skond dak li għedtilna fl-aħħar seduta inti ġejt impjegata mal-Enemalta f’Mejju 2006.   Tista’ tgħidilna jekk dan kienx l-ewwel impjieg full-time tiegħek wara ggradwajt u kellek il-kwalifiċi sabiex tidħol għal dan l-impjieg daqshekk...?

IS-SINJ. JANICE MERCIECA:  Kien it-tielet impjieg tiegħi.

ONOR. CHRIS AGIUS:   Tista’ tgħidilna wkoll jekk dan l-impjieg tiegħek mal-Enemalta sarx wara sejħa mill-Employment and Training Corporation (ETC) jew inkella kenitx xi vakanza li saret b’mod differenti, minn fuq il-ġurnali jew whatever?

IS-SINJ. JANICE MERCIECA:  Kont irreġistrajt part 3 mal-ETC peress li diġà kelli full-time job allura tkun tista’ tirreġistra on a part-time basis mal-ETC, u ġejt infurmajta b’din il-vacancy min-naħa tal-ETC.

ONOR. CHRIS AGIUS:  U x’kien l-ewwel impjieg tiegħek mal-Enemalta?

IS-SINJ. JANICE MERCIECA:  Financial analyst.

ONOR. CHRIS AGIUS:  Tista’ tgħidilna jekk dak l-impjieg kienx b’kuntratt definit jew inkella indefinit?  

IS-SINJ. JANICE MERCIECA:  Jidhirli li kien definite contract for three years.

ONOR. CHRIS AGIUS:  Imbagħad wara li f’Mejju 2006 dħalt mal-Enemalta imbagħad ħarġet sejħa għall-post ta’ financial risk manager li fost r-requisites tagħha kienet li jrid ikollok tliet snin esperjenza li inti fil-fatt kellek.  Ma taħsibx li għal pożizzjoni daqshekk għolja fl-Enemalta, għalik setgħet kienet diffiċli wara li kont ilek biss tliet snin?  Inti dħalt għal pożizzjoni li kienet tirrikjedi – mill-job description ta’ dak l-impjieg – ħafna doveri marbuta max-xiri taż-żejt kif ukoll...

IS-SINJ. JANICE MERCIECA:  Jien naħseb li dik il-mistoqsija għandek tirriferiha lil min ħatarni f’din il-pożizzjoni.  La ġejt maħtura, sinjal li kien hemm qbil li għandi jkolli dik il-kariga.  

ONOR. CHRIS AGIUS:  Din is-sejħa kienet interna jew le?  

IS-SINJ. JANICE MERCIECA:  Kienet interna.  

ONOR. CHRIS AGIUS:  Il-pożizzjoni tiegħek tinvolvi ħafna xogħol fix-xiri taż-żejt, fil-hedging u inti wkoll is-segretarja tal-FPC.  Kemm ilek f’din il-pożizzjoni x’kienu l-bidliet li seħħew sabiex l-Enemalta…  Inti kkwotajt li l-Enemalta għamlet profitt ta’ €70 miljun, imma nafu wkoll li l-Enemalta għandha ‘l fuq minn €800 miljun dejn.  X’taħseb inti kienet ir-raġuni wara dan ir-riżultat ta’ daqshekk dejn tal-Enemalta?  Għandek idea?  

IS-SINJ. JANICE MERCIECA:  Ma fhimtx il-mistoqsija; kif qed tirrelata t-€800 miljun dejn mal-hedging.  

ONOR. CHRIS AGIUS:  Inti kkwotajt li l-Enemalta għamlet profit ta’ €75 miljun mill-hedging.

IS-SINJ. JANICE MERCIECA:  Sena partikoalri.  

ONOR. CHRIS AGIJUS:  Hekk hu, f’sena partikolari, però imbagħad nafu li l-Enemalta għandha dejn ta’ €830 miljun.  

IS-SINJ. JANICE MERCIECA:  Dejn ta’ €800 miljun ilu jiġi akkumulat snin.  Jien irriferejt għal riżultat minn hedging f’sena partikolari u m’iniex qed nara r-relazzjoni bejn settlement li jiġi stabbilit minn hedging structures li l-Enemalta jkollha għal sena partikolari ma’ dejn li ilu jakkumula għal dawn is-snin kollha.  

ONOR. CHRIS AGIUS:  Imma jekk f’sena tagħmel profitt ta’ €70 miljun, nifhem li d-dejn jonqos minn x’imkien.  

IS-SINJ. JANICE MERCIECA:  Imma €70 miljun mhumiex se jaqtgħu €800 miljun dejn għandi nifhem jien.  

ONOR. CHRIS AGIUS:  Il-mistoqsija tiegħi hija jekk għandekx opinjoni għalfejn la għamilna l-profitti minn hedging l-Enemalta baqgħet fis-sitwazzjoni finanzjarja li tibqa’ tmur dejjem lura minn sena għal oħra sabiex wasalna f’sitwazzjoni fejn għandha dejn ta’ iktar minn €800 miljun.  

IS-SINJ. JANICE MERCIECA:  Id-dejn ta’ €800 miljun, l-Enemalta mhijiex se taqtgħu mill-hedging.  

ONOR. CHRIS AGIUS:  Naturalment.

IS-SINJ. JANICE MERCIECA:  Għalhekk m’iniex qed nara konnessjoni bejn it-tnejn.  

ONOR. CHRIS AGIUS:  Imma l-hedging huwa parti mid-dħul u l-ħruġ tal-Enemalta.  

IS-SINJ. JANICE MERCIECA:  Le, il-hedging li jagħmel hu li jgħin biex it-tariffa tkun stabbilita f’ċerti livelli fejn jekk għandek ċerta votalità fis-suq, ma tiġix riflessa fil-kontijiet li qed jirċievu l-konsumaturi.  

ONOR. JUSTYNE CARUANA:  Sinj. Mercieca, jien qed nara ftit il-job description tal-financial risk manager u fost affarijiet oħra qed hemm:  

“Collects, evaluates and maintains data concerning fuel, carbon emissions, currency, interest rate markets and other risk related data.”. 

Imbagħad hemm:

“be the primary representative in respect of emissions registry requirements involving allocations, submissions of varified emissions and surrenders of emissions.”. 

Naqblu?  

IS-SINJ. JANICE MERCIECA:  Iva.  

ONOR. JUSTYNE CARUANA:  L-aħħar darba konna qegħdin nitkellmu fuq l-off-spec fuel u inti ppreżentajtli l-lista li għandi f’idejja.  L-aħħar darba semmejtli erba’ supplies off-spec imma hawnhekk hawn ħamsa.  

IS-SINJ. JANICE MERCIECA:  L-aħħar darba kont qed nikkwota…

ONOR. JUSTYNE CARUANA:  Iċċekkja ftit għax jidhirli li kont semmejtilna four shippments off-spec imma hawnhekk hawn ħamsa.  

IS-SINJ. JANICE MERCIECA:  L-aħħar darba kont spjegajt li ma kellix il-lista quddiemi u li kont qed nikkwota mill-istqarrija li kellna li dawk l-instances li semmejt, kienu mhux meta l-vapur kien off-spec imma r-riżultat li ħalliet dik il-kwalità tal-prodotti fuq it-testijiet  meta kien hemm sulphur content li qabeż il-limits stipulati fid-direttiva tal-European Union (EU).  

ONOR. JUSTYNE CARUANA:  Mela for record purposes qed tgħidli li kien hemm il-“Paradise Bay” li minflok under 0.7% kien 0.738% imbagħad għandek l-“AS Latvia” li kellu sulphur content ta’ 0.76%.  

IS-SINJ. JANICE MERCIECA:  Naqblu.  

ONOR. JUSTYNE CARUANA:  Imbagħad kien hemm il-“Baltic  Sea” 0.972% hemm n-“Nord Fast”…

IS-SINJ. JANICE MERCIECA:  Qbiżt wieħed, il-“Akti A”. 

ONOR. JUSTYNE CARUANA:  Iva, l-“Akti A” 0.89% u n-“Nord Fast” 0.98%.   Dawn kienu ġejjin minn Trafigura?  

IS-SINJ. JANICE MERCIECA:  Kollha Trafigura.  Dawn li għaddejtlek huma kollha kunsinni li kellna mingħand Trafigura f’kuntratt partikolarii li kien ikopri l-2011 kollha u xahrejn mill-2012.  

ONOR. JUSTYNE CARUANA:  Għedtilna wkoll li peress li dawn kienu off-spec – ovvjament jekk qed nitkellmu fuq 0.9% qed jeċċedu sew l-ispec – dawn ġew immultati.  Jekk jogħġbok, l-ewwel nett tista’ tgħidilna kif ġiet ikkalkulata din il-multa?

IS-SINJ. JANICE MERCIECA:  Kif ġiet ikkalkulata ma nafx ngħidlek imma li nixtieq niċċara hu li l-multa hija multa, mhijiex liquidation of damages, jiġifieri ma ġewx ikkwantifikati x’inhuma d-damages allura ġiet stabbilita ċifra li dawn se jkollhom bħala penali.  

ONOR. JUSTYNE CARUANA:  Però hawnhekk kien hawn ċifra.  

IS-SINJ. JANICE MERCIECA:  Multa.

ONOR. JUSTYNE CARUANA:  U din iċ-ċifra kif ġiet stabbilita?  

IS-SINJ. JANICE MERCIECA:  Ma nafx ngħidlek kif ġiet stabbilita.  

ONOR. JUSTYNE CARUANA:  Sar xi kalkolu matematiku skont il-volum?  Skont il-metric tonnage?  

IS-SINJ. JANICE MERCIECA:  Ma dħaltx f’dak il-mertu.  Li naf żgur li it wasn’t a liquidation of damages; it was a fine.   Meta tirċievi fine mingħand warden, it’s not a liquidation of damages li inti tkun sofrejt.  

ONOR. JUSTYNE CARUANA:  Ma tistax tgħidilna jekk il-kalkolu pereżempju kienx ibbażat fuq l-ammont ta’ shipments?  Pereżempju, il-“Baltic Adonia”...  Din ma semmejtha mkien imma se nsemmihielek jiena.  Xi tgħidli fuq il-“Baltic Adonia”?  

IS-SINJ. JANICE MERCIECA:  Kien 0.696%.  

ONOR. JUSTYNE CARUANA:  Iva, imma taf li off-spec?  Il-0.696%  huwa s-sulphur content però jien nista’ nurik dokument “Baltic Adonia” li ma ġiex imsemmi minnek hawnhekk imma skont…

IS-SINJ. JANICE MERCIECA:  Imma jien hawnhekk qed nirriferi għas-sulphur content biss.  

ONOR. JUSTYNE CARUANA:  Imma skont ir-rapport tas-Saybolt għandek li huwa parameter out of prescribed limit, jiġifieri jiġi out off spec.  Għandek id-density, pereżempju, u għandek is-sodium content.  Din taf biha? 

IS-SINJ. JANICE MERCIECA:  Ma nistax inkun naf biha għax jekk kien hemm korrispondenza fejn ġiet għall-attenzjoni ta’ min hu responsabbli ma nkunx involuta f’dik il-korrispondenza u allura ma nkunx naf bihom.  

ONOR. JUSTYNE CARUANA:  Jekk nagħtik id-data tkun taf mingħand min inxtara dan iż-żejt?  

IS-SINJ. JANICE MERCIECA:  Liema?  Il-“Baltic Adonia”?  

ONOR. JUSTYNE CARUANA:  Iva.  

IS-SINJ. JANICE MERCIECA:  Trafigura żgur għax dawk kollha parti mit-Trafigura contract.  

ONOR. JUSTYNE CARUANA:  Id-date of sampling hija 26 ta’ Awwissu 2011, jiġifieri wara din il-lista li tajtni inti.  Jiġifieri għandek il-“Paradise Bay”, l-“As Latvia”, il-“Baltic Sea”, l-“Akti A” u n-“Nord Fast” u mmultajtuhom lil dawn.  Ix-shipment sussegwenti, mingħand Trafigura stess, ukoll kien off-spec imma…

IS-SINJ. JANICE MERCIECA:  Aħna li speċifikajna kien is-sulphur content.  

ONOR. JUSTYNE CARUANA:  Imma meta sar it-test minn Saybolt irriżulta li kien off-spec mod ieħor, jiġifieri li kellu d-density tal-15º Celsius kienet iktar u s-sodium content, minn 40 max telgħet għal 47.  

IS-SINJ. JANICE MERCIECA:  Ma nafx ngħidlek.  

ONOR. JUSTYNE CARUANA:  Jekk nurik id-dokument li qed ngħaddilek – li mbagħad nista’ nurih – tista’ tikkonferma li qed ngħidlek jien, ovvjament subject li tikkonferma mar-records tiegħek? 

IS-SINJ. JANICE MERCIECA:  Tista’ turihieli imma…

ONOR. JUSTYNE CARUANA:  Imma inti financial risk manager, jiġifieri m’intix xi…  

IS-SINJ. JANICE MERCIECA:  Iva imma miniex inġiniera li nidħol fl-ispecs.

ONOR. JUSTYNE CARUANA:  Jiena qed tiskantawni kif qed tiġu big heads mill-Enemalta, imbagħad kulħadd qisu…

IS-SINJ. JANICE MERCIECA:  Ippermettili nippreċiża li kulħadd għandu l-ispeċjalizzazzjoni tiegħu.  

ONOR. JUSTYNE CARUANA:  Mitt darba u elf però dawn kollha jgħaddu minn taħtek.  

IS-SINJ. JANICE MERCIECA:  Inti stess għedt li jien financial risk manager, u jekk tħares lejn il-korrispondenza li jkun hemm meta jkun hemm kwalità off-spec tara li qatt ma niġi kkupjata fl-ebda korrispondenza li tgħaddi.  Meta jkun hemm kwalità off-spec tiġi raised mill-manager jew chief li huwa kompententi li jgħaddi l-messaġġ li dak kien off-spec u the ultimate decision tittieħed miċ-chief executive officer (CEO).  

ONOR. JUSTYNE CARUANA:  Però fil-job description tiegħek – u għalhekk qrajtulek aktar kmieni – hemm “collects, evaluates and maintains data concerning the fuel, carbon emissions...”.  Jiġifieri jekk inti suppost tiġbor, tevalwa, u żżomm id-data concerning the fuel, nistenna li tirrispondini.  

IS-SINJ. JANICE MERCIECA:  Le, dik data fuq price ta’ carbon jiġifieri mil-lat ta’ finance.  Ħalli nispjegalek eżatt.

ONOR. JUSTYNE CARUANA:  Jien qed naqra l-job description tiegħek, jiġifieri mil-lat ta’ finance hija xi ħaġa oħra.  

IS-SINJ. JANICE MERCIECA:  Le, carbon prices. 

ONOR. JUSTYNE CARUANA:  Il-kelma “prices” qiegħda wara l-comma.  Hawnhekk hawn “Collects, evaluates and maintains data concerning fuel and carbon emissions”, jiġifieri currency, interest rates and markets qegħdin f’kategorija oħra.  

IS-SINJ. JANICE MERCIECA:  Carbon emissions minħabba l-EU emissions trading system (ETS).  Jiġifieri min-naħa tax-xogħol tiegħi l-uniku aspett li jinvolvi dak il-qasam huwa s-surrendering u l-compliance li jsir lill-Malta Environment and Planning Authority (MEPA) fuq x’qed jiġi emitted però r-raġuni għalfejn jien ikolli dik l-informazzjoni hija għax dik id-data tintuża bix min-naħa tal-Enemalta jsiru paper transactions f’dak li għandu x’jaqsam ma’ carbon hedging.  

ONOR. JUSTYNE CARUANA:  Issa semmejtli wkoll li din id-data tinżamm biex tiġi notified il-MEPA.  Min jieħu ħsiebha din?  Meta jkun hemm l-off-spec, pereżempju din tas-sulphur, lill-MEPA tridu tavżawha.  Hux hekk?

IS-SINJ. JANICE MERCIECA:  Ma nafx ngħidlek x’inhu l-prooċess u kif jiżvolġi.  

ONOR. JUSTYNE CARUANA:  Imma għandu jsir.  Naqblu?  

IS-SINJ. JANICE MERCIECA:  Nimmaġina li għandu jsir.  

ONOR. JUSTYNE CARUANA:  Fil-finanzi inti l-esperta.  Meta jkollok kunsinna within spec ta’ 0.7% sulphur u meta jkollok kunsinna li tkun out of spec by 0.2%, id-differenza fil-prezz xi tkun?  

IS-SINJ. JANICE MERCIECA:  By 0.2%?  

ONOR. JUSTYNE CARUANA:  Pereżempju bejn 0.7% u 0.9%.

IS-SINJ. JANICE MERCIECA:  Ma nafx ngħidlek xi tkun għax id-differenza tvarja, jiġifieri fil-passat meta konna nixtru bil-1% konna nixtruh at a discount of minus 6.  

ONOR. JUSTYNE CARUANA:  Imma minus 6 x’inhu?.  

IS-SINJ. JANICE MERCIECA:  Minus $6 per metric tonne.  

ONOR. JUSTYNE CARUANA:  Imma ikkwantifikaha.  Intom il-kunsinni normalment milli qed nara hawnhekk l-average huwa 24,000 metric tonne. 

IS-SINJ. JANICE MERCIECA:   Ikollna qisu 30,000 metric tonne kull xahar u nofs jew xahrejn.  

ONOR. JUSTYNE CARUANA:  Ejjew nieħdu l-eżempju ta’ 30,000 metric tonne kull xahar u nofs.  X’inhi d-differenza jekk tixtri bil-0.7% milli jekk tixtri bil-0.9%?  

IS-SINJ. JANICE MERCIECA:  Kif qed ngħidlek, id-differenza tista’ tvarja.  Qed nagħtik eżempju ta’ meta fil-passat…
ONOR. JUSTYNE CARUANA:  Agħtini eżempju bħal meta nxtara dak li konna qegħdin insemmu tan-“Nord Fast”.  In-“Nord Fast” minflok 0.7% kien 0.985%.  Skont il-bill of lading il-quantity  qiegħda 14,999.047.  Ejjew neħduha 15,000 għad-dritt.

IS-SINJ. JANICE MERCIECA:  Għalhekk qed ngħidlek, ilna żmien ma nixtru 1%.  L-aħħar li xtrajna 1% jidhirli li kien fl-2009.  Il-prezz li kien dak iż-żmien konna nixtru fuq il-1% li niftakar kien discount, illum jista’ jkun plus 20 for all I know.  

ONOR. JUSTYNE CARUANA:  M’intix tifhimni.  Hawnhekk aħna xtrajna 15,000 metric tonnes bis-sulphur content ta’ 0.985% mentri aħna suppost ħadna bil-0.7%.

IS-SINJ. JANICE MERCIECA:  Però tinsiex li kien hemm il-penali fuq dak.  

ONOR. JUSTYNE CARUANA:  Imma l-penali qed tgħid li ma tafx kif ġiet ikkalkulata.  Issa jien qed nistaqsik ħaġa oħra, id-differenza fil-prezz.  

IS-SINJ. JANICE MERCIECA:  Imma trid tikkunsidra ħaġa oħra, jekk qed tara d-differenza fil-prezz.  Wara li Trafigura infurmajnihom li m’aħniex se nibqgħu naċċettaw sulphur content li jeċedi l-0.7% u għaldaqstant għamilna dak il-kuntratt li ġie estiż mal-kuntratt li kien diġà hemm qabel, għamilniha ċara li l-ebda kunsinna m’għandha terġa’ tiġi exceeding 0.7% u l-average tas-sena li qed tkopri wkoll dan l-off-spec sulphur b’0.9%, b’0.899% u b’0.972% għandha tkun at 0.7% jew inqas.  U għalhekk imbagħad Trafigura ppruvat tnaqqas is-sulphur content tagħha b’tali mod li kien hemm ċerti vessels bħalma hu l-“Sveva” li ġie b’0.43% u l-“Paradise Bay” li ġie bil-0.5% sabiex jippruvaw inaqqsu l-average.  Jiġifieri jekk qed tara d-differenza finanzjarja bejn 1% u l-0.7% trid tikkunsidra wkoll id-differenza finanzjarja bejn il-0.7% u l-0.4%.  

ONOR. JUSTYNE CARUANA:  Ħu paċenzja, jien m’iniex esperta u allura trid tispjegali.  Kieku xtrajna 15,000 metric tonnes b’sulphur content ta’ 0.985% minflok bil-0.7% kemm konna niffrankaw?  

IS-SINJ. JANICE MERCIECA:  Ma nistax ngħidlek dak iż-żmien x’kienet id-differenza.  

ONOR. JUSTYNE CARUANA:  Għidilna llum.  

IS-SINJ. JANICE MERCIECA:  Lanqas illum ma naf għax ma nafx kemm hija…

ONOR. JUSTYNE CARUANA:  Mela x’risk manager int!  

IS-SINJ. JANICE MERCIECA:  Le, m’għandhiex x’taqsam, skużi.  Ippermettili, m’għandhiex x’taqsam.

ONOR. JUSTYNE CARUANA:  Nerġa’ ngħidlek li fil-job description tiegħek hawn “collects, evaluates and maintains data concerning fuel, carbon emissions, currency, interest rate markets and other risk...”.  Jiġifieri dan parti mill-job tiegħek huwa li tkun taf il-prezzijiet.

IS-SINJ. JANICE MERCIECA:  Ippermettili nispjegalek.  Jiena bħala financial risk manager, l-ispeċjalizzazzjoni tiegħi qiegħda fuq paper transactions mentri hawnhekk qegħdin nitkellmu fuq fuel procurement physical market.

ONOR. JUSTYNE CARUANA:  Imma inti parti mill-FPC.  Allura mhux ovvju li trid tkun taf x’inti tittrejdja?  
IS-SINJ. JANICE MERCIECA:  Iva, parti mill-FPC, imma jien kulljum ma noqgħodx inċempel lis-suppliers u nistaqsihom kemm qiegħed id-discount jew il-premium fuq il-fuel oil jekk se niddiliverjawh bil-1% sulphur content.  

ONOR. JUSTYNE CARUANA:  Ippermettili.  Meta intom qegħdin fuq l-FPC, waħda mill-fatturi li tikkunsidraw jekk tagħżlux il-Ċikku jew il-Peppu mhux il-prezz?  

IS-SINJ. JANICE MERCIECA:  Imma l-1% ilu li nqata’ u allura ilna ma nkunu…

ONOR. JUSTYNE CARUANA:  Jiena qed insemmi l-1% biex nagħtik eżempju.  Hawnhekk qed ngħidlek…

IS-SINJ. JANICE MERCIECA:  Imma mhux dik id-differenza qed titlob mingħandi?  

ONOR. JUSTYNE CARUANA:  Hawnhekk qed nitkellmu fuq l-2011 fejn kien hawn kunsinna off-spec bi kważi 0.3%.  

IS-SINJ. JANICE MERCIECA:  Li ġiet kumpensata bis-sulphur contents l-oħrajn.

ONOR. JUSTYNE CARUANA:  Issa jien qed nistaqsik kemm jiswew 15,000 metric tonnes bil-0.98% sulphur content u kemm jiswew 15,000 metric tonnes bil-0.7% biex naraw id-differenza fil-prezz x’inhi.  

IS-SINJ. JANICE MERCIECA:  Jien qed nifhem x’inhi l-mistoqsija tiegħek.  

ONOR. JUSTYNE CARUANA:  Naħseb li hija very simple!  Din mhux bil-Platts tikkalkulawha?  

IS-SINJ. JANICE MERCIECA:  Le, assolutament.  
ONOR. JUSTYNE CARUANA:  Mela għidli.  Qed ngħidlek li jien ma nifhimx imma int suppost…

IS-SINJ. JANICE MERCIECA:   Għalhekk qed infehmek.  Il-Platts, il-prezz li nieħdu aħna, huwa l-1%.  Dan għaliex fuq il-Platts m’hemmx published fuel oil bil-0.7%;  baqa’ jiġi published il-1%.  Allura s-supplier, meta aħna nixtru bil-0.7%, jallokalna a premium li jiġi applikat over and above dak il-prezz li qiegħed ikkwotat fuq il-Platts, jiġifieri l-1%.  Meta qegħdin nitkellmu fuq 0.7% sulphur content  li aħna qed nixtru, iktar ma qed tbaxxi s-sulphur, ovvjament il-premium iktar se jiżdied li se jiġi over and above dak il-prezz li se jinħadem fuq…

ONOR. JUSTYNE CARUANA:  Issa jien irrid inkun naf bejn wieħed u ieħor kemm ikun.  

IS-SINJ. JANICE MERCIECA:  Issa li qed nispjegalek jiena hu li, meta konna nixtru l-1%, stajna nkunu nafu kemm hu l-premium jew id-discount li qed jiġi applikat fuq dak il-Platts quote, però kemm ilna ma nixtrux 1%, ma bqajniex niffolowjaw il-markets jew is-suppliers x’qed jitolbu għal dak il-prodott, jiġifieri ma nistax nagħtik eżatt x’inhi d-differenza. Qed nifhem x’qed tistaqsi imma issa ma nistax ngħidlek dak iż-żmien x’kienet id-differenza…

ONOR. JUSTYNE CARUANA:  Min jista’ jgħidli?  Pereżempju, min jista’ jgħidli kemm swietna tan-“Nord Fast” fit-18 ta’ Awwissu 2011, jiġifieri d-differenza fil-prezz?  

IS-SINJ. JANICE MERCIECA:  Id-differenza fil-prezz naħseb li jista’ wieħed jara huwa dak iż-żmien jagħtina evaluation kemm seta’ kien il-premium jew id-discount, for all I know, li kien jiġi applikat fuq il-1%.  
ONOR. JUSTYNE CARUANA:  Min-naħa tagħkom min jista’ jagħtina din l-informazzjoni?  Għax xi ħadd mill-Enemalta sua sponte ġabilna dan id-dokument u forsi xħin qed nistaqsi lilek ikun hemm xi ħaddieħor li jġibli din l-informazzjoni.  

IS-SINJ. JANICE MERCIECA:  Nistgħu nġibuha din l-informazzjoni.  

ONOR. JUSTYNE CARUANA:  Tistgħu?  

IS-SINJ. JANICE MERCIECA:  Iva.  

ONOR. JUSTYNE CARUANA:  Mela għandi bżonnha.  

IS-SINJ. JANICE MERCIECA:  Mela le.  Però li nixtieq nippreċiża wkoll, id-differenza finanzjarja mhijiex biss bejn il-1% li ġie delivered bħal, pereżempju, fin-“Nord Fast” compared mal-0.7% li aħna tlabna imma trid tara wkoll id-differenza li kien hemm meta Trafigura ppruvaw jiddeliverjaw prodott li huwa inqas minn 0.7% to make up for the average kif ġie mitlub mill-Enemalta, bħall-eżempju tal-“Sveva” bil-0.43% jew l-eżempju tal-“Paradise Bay” bil-0.5%.  

ONOR. JUSTYNE CARUANA:  Id-dokument li għaddejtlek aktar qabel rajtu?  

IS-SINJ. JANICE MERCIECA:  Le għadni ma rajtux.  

ONOR. JUSTYNE CARUANA:  Importanti li tarah.  Din tal-“Baltic Adonia” li tiġi eżatt wara n-“Nord Fast” fejn kemm is-sodium kif ukoll id-density huma out of spec.  

IS-SINJ. JANICE MERCIECA:  Nista’ ngħidlek li dan Ċiniż għalija jien?  Ma nafx nikkummneta fuqha u allura biex ma nimmiżgwidakomx, nippreferi ma nikkummentax.  

ONOR. JUSTYNE CARUANA:  Imma nitolbok tikkonferma li d-dati tax-shipments tan-“Nord Fast” u tal-“Baltic Adonia” jikkombaċċaw ma’ dik li għandek fil-lista li tajtni inti.  Għandek in-“Nord Fast” fit-18 ta’ Awwissu 2011 u l-“Baltic Adonia” fit- 28 ta’ Awwissu 2011.  Ovvjament dawn huwa l-bill of lading dates.

IS-SINJ. JANICE MERCIECA:  Ippermettili għax jien l-ewwel darba li qed nara rapport bħal dan.  Hawn il-bill of lading fuqu dan?  

ONOR. JUSTYNE CARUANA:  Il-bill of lading tajthieli inti fil-lista.  Jien hawnhekk għandi File Reference HO/VI5V2.  Imbagħad hemm “Baltic Adonia 24520.113, sulphur content 0.696, bill of lading date 28 August 2011”.  Jien qed nistaqsi jekk aħniex qed nitkellmu fuq l-istess kunsinna.  

IS-SINJ. JANICE MERCIECA:  Iva, l-istess kunsinna.  

ONOR. JUSTYNE CARUANA:  U dik ġejja minn Trafigura wkoll.  

IS-SINJ. JANICE MERCIECA:  Iva, dawn kollha Trafigura.  

ONOR. JUSTYNE CARUANA:  With a high sodium content.  

IS-SINJ. JANICE MERCIECA:  M’għandix dettalji tas-sodium.  

ONOR. JUSTYNE CARUANA:  Inti le, imma hemmhekk għandi.  

IS-SINJ. JANICE MERCIECA:  Iva, hemmhekk jidher li qiegħed 47.  

ONOR. JUSTYNE CARUANA:  Li huwa out of spec.  

IS-SINJ. JANICE MERCIECA:  L-ispec kienet 40 imma to be honest ma nafx kif  tiġi interpretata.  

ONOR. JUSTYNE CARUANA:  Min jiddeċiedi dwar il-multi?  L-aħħar darba kont daqsxejn vaga, forsi llum għandek iktar…  Fuq il-multa ta’ Trafigura min iddeċieda eżatt dwarha?  

IS-SINJ. JANICE MERCIECA:  Ġiet diskussa kif kont qed nispjega l-aħħar darba u fil-fatt anke ma’ Trafigura ddiskutejniha.

ONOR. JUSTYNE CARUANA:  Min-naħa tagħkom, jiġifieri min-naħa ta’ Enemalta, min kien hemm?  

IS-SINJ. JANICE MERCIECA:  Min-naħa tagħna kien hemm iċ-chief financial officer (CFO)... 

ONOR. JUSTYNE CARUANA:  Jiġifieri Antoine Galea?  

IS-SINJ. JANICE MERCIECA:  Iva.  Kien hemm jiena, kien hemm l-istation manager tal-Marsa Edwin Gauci u ċ-chief commercial officer (CCO) l-Inġ. Micallef.  Dawk jidhirli li konna u naturalment kien hemm min-naħa ta’ Trafigura wkoll.  Hemmhekk iddiskutejna kif se nipproċedu fuq din il-fine li konna qed niddiskutu.  Ovvjament id-diskussjoni, imbagħad, ġie nfurmat biha s-CEO wkoll, jiġifieri l-ultimate decision ittieħdet min-naħa tiegħu.  

ONOR. JUSTYNE CARUANA:  Rigward il-petrol, ġieli kien hemm xi multi għax il-prodott kien off-spec?  

IS-SINJ. JANICE MERCIECA:  Ma nafx ngħidlek, però ma jidhirlix.  Imma ma nistax nikkonfermalek.  

ONOR. JUSTYNE CARUANA:  Dwar dan il-prodott off-spec li jiffigura wkoll mil-lista li tajtna inti, inti u d-dipartiment tiegħek kontu tafu li dan qed iseħħ, li qed jinħatt?  

IS-SINJ. JANICE MERCIECA:  Jien, l-involviment tiegħi...  Kif għedtlek, meta kien hemm korrispondenza meta ċ-chief of generation kien qed jeskala l-concern tal-vessels li qed jiġu off-spec mas-CEO u kien qed ikun hemm diskussjoni ta’ x’se jsir, ma kontx niġi kkupjata, jiġifieri hemmhekk ma kienx hemm involviment tiegħi.  Kif għedt, l-involviment tiegħi beda jsir meta dħalt f’dan il-meeting biex tiġi diskussa din il-penali.  

ONOR. JUSTYNE CARUANA:  Fejn għedtilna li kien hemm George Farrugia.  

IS-SINJ. JANICE MERCIECA:  U t-trader ta’ Trafigura Mark Russell.  

ONOR. JUSTYNE CARUANA:  Meta l-ammont ta’ sulphur ikun off-spec jiġifieri jeċċedi l-0.7% min jiġbed l-attenzjoni ta’ min?  

IS-SINJ. JANICE MERCIECA:  Fuq fuel oil l-Inġ. Peter Grima jiġbed l-attenzjoni tas-CEO.  

ONOR. JUSTYNE CARUANA:  U meta jkun hemm affarijiet oħra off-spec, pereżempju l-petrol? 

IS-SINJ. JANICE MERCIECA:  Il-petrol min-naħa tal-Inġ. Philip Borg.  

ONOR. JUSTYNE CARUANA:  O.K.  Għalissa daqshekk.

THE CHAIRMAN:  Għandkom aktar domandi?  Is-Segretarju Parlamentari Owen Bonnici.

ONOR. OWEN BONNICI (Segretarju Parlamentari għall-Ġustizzja):  Mr Chairman, sempliċement kemm nagħti spjega għalfejn ġejt tard.  

THE CHAIRMAN:  Inti kont qiegħed tindirizza l-Kamra fuq l-Abbozz ta’ Liġi dwar Ġieħ ir-Repubblika.  

ONOR. OWEN BONNICI:  Iva.  Dan biex nispjega li mhux b’nuqqas ta’ rispett lejn is-Sinjura Mercieca.  

THE CHAIRMAN:  Grazzi.  L-Onor. Beppe Fenech Adami.  

ONOR. BEPPE FENECH ADAMI:  Sinj.  Mercieca, f’dawn l-aħħar ġranet ġie rrappurtat li l-pulizija se tinvestiga s-sulphur u mhux sulphur, consignments ta’ sulphur li ma kenux...  Inti minn mindu ħareġ dan ir-rapport sal-lum, kellek xi kuntatt min-naħa tal-pulizija fejn talbuk xi informazzjoni?  

IS-SINJ. JANICE MERCIECA:  Le.  

ONOR. BEPPE FENECH ADAMI:  Mela fuq il-kwestjoni tas-sulphur content ma kellmek ħadd.  Mindu ħareġ dan ir-rapport sal-lum, kellmuk il-pulizija biex jinfurmawk li hemm xi investigazzjoni għaddejja?  

IS-SINJ. JANICE MERCIECA:  Le.  

ONOR. BEPPE FENECH ADAMI:  Taf jekk kienx hemm xi intervent min-naħa tal-pulizija fl-Enemalta fil-kumitat fejn għadek membru sal-lum, xi investigazzjoni fejn talbukom xi dokumenti  jew talbuk xi dokumenti jew xi Minuti?  

IS-SINJ. JANICE MERCIECA:  Le, assolutament.  

ONOR. BEPPE FENECH ADAMI:  Xejn.  

IS-SINJ. JANICE MERCIECA:  F’dan ir-rigward le.  

ONOR. BEPPE FENECH ADAMI:  Għaliex f’rigward ieħor kien hemm xi talbiet min-naħa tal-pulizija?  

IS-SINJ. JANICE MERCIECA:  Kien hemm talbiet meta ġiet pubblikata fuq il-gazzetti last January fuq il-korruzzjoni.  Dik l-aħħar talba li niftakar.  

ONOR. BEPPE FENECH ADAMI:  Biex nagħmlu distinzjoni.  Mela kien hemm il-proċeduri kriminali li għaddejjin kontra diversi persuni u kien hemm intervent tal-pulizija u talbukom diversi dokumenti, però dak huwa proċess indipendentement mill-proċess li għandna tal-PAC.  Mindu ħareġ ir-rapport tal-Awditur sal-lum kien hemm xi talbiet min-naħa tal-pulizija lill-FPC?  

IS-SINJ. JANICE MERCIECA:  Le.  

ONOR. BEPPE FENECH ADAMI:  U lanqas mill-aħħar seduta sal-lum?  

IS-SINJ. JANICE MERCIECA:  Le, mhux li naf biha.  

ONOR. BEPPE FENECH ADAMI:  Allura meta tisma’ diskors minn xi ħadd hemm barra li qed jgħid li l-pulizija qed jinvestigaw  l-oil procurement u s-sulphur content, inti ma taf bl-ebda…

IS-SINJ. JANICE MERCIECA:  Le.  

ONOR. BEPPE FENECH ADAMI:  Grazzi.  Xejn iżjed.

THE CHAIRMAN:  Jidher li m’hawnx aktar domandi għalik Sinj. Mercieca għalhekk nirringrazzjawk u tista’ tirtira.  Ħu nota biss li l-Onor. Caruana talbitek xi informazzjoni li tkun tista’ tgħaddiha lil Ms. Brincat minn għada ‘l hemm.  

Ngħajtu lix-xhud li jmiss li huwa s-Sur William Spiteri Bailey.  

Is-Sur William Spiteri Bailey daħal fil-Kamra.

THE CHAIRMAN:  Good evening, Sur Spiteri Bailey.  Nibda billi nagħmel żewġ punti li nagħmel ma’ kull xhud.  L-ewwel nett, kun af li l-proċeduri qed ikunu streamed live fuq l-internet, xi ħaġa li m’għandix dubju li issa kulħadd jaf.  It-tieni, għandek id-dritt li ma tweġibx għal dawk id-domandi li jistgħu b’xi mod jinkriminawk, jitfgħu dell fuqek eċċ.  Issa se tagħtik il-ġurament l-Iskrivana.

IS-SUR WILLIAM SPITERI BAILEY:  Jiena, William Spiteri Bailey, naħlef li ngħid is-sewwa, is-sewwa kollha u xejn ħlief is-sewwa, hekk Alla jgħini.  

THE CHAIRMAN:  Sur Spiteri Bailey, x’pożizzjoni okkupajt fl-Enemalta u x’perjodu kien dan?  

IS-SUR WILLIAM SPITERI BAILEY:  Nista’ nagħmel resumè żgħir fuqi?

THE CHAIRMAN:  Trid tagħmel statement?  

IS-SUR WILLIAM SPITERI BAILEY:  Mhux statement moqri.  

THE CHAIRMAN:  Yes, go ahead.

IS-SUR WILLIAM SPITERI BAILEY:  Bħala professjoni jiena certified public accountant and auditor. 

ONOR. OWEN BONNICI:  Skużani, Sur Spiteri Bailey, ma rridx ninterrompik.  Inti għandek typwritten script jew just notamenti?  

IS-SUR WILLIAM SPITERI BAILEY:  Le, għandi punti.  

THE CHAIRMAN:  Qed ifakkruni li hawn it-talba tas-soltu mill-media preżenti sabiex jieħdu ritratti u filmati tal-ewwel ftit minuti tax-xhud li għandna.  Il-permess qed jingħata.  

Tista’ tkompli, Sur Spiteri Bailey.  

IS-SUR WILLIAM SPITERI BAILEY:  Jiena partner f’ditta ta’ awdituri.  Ili nvolut fl-Enemalta minn April 2008, kont direttur minn April 2008 sa Diċembru 2010.  Fil-fatt, f’Diċembru 2010, il-ministru li dak iż-żmien kien responsabbli mill-Enemalta, l-Onor. Tonio Fenech, kien għajjatli u qalli li kien qed jaħseb biex jaħtarni bħala chairman tal-Enemalta u fil-fatt jiena rrifjutajt li nkun chairman u r-raġuni kienet li minħabba x-xogħol tiegħi fil-ħajja ta’ kuljum ma kellix il-ħin li nalloka għal dik ir-role.  Fil-fatt, għaddew ġimgħatejn – dan kien fil-bidu ta’ Diċembru – u fl-aħħar ta’ Diċembru kien ċempilli u qalli li se jaħtarni bħala acting chairman għal perjodu qasir sakemm isibu chairman.  Fil-fatt dak il-perjodu qasir spiċċa ta’ 10 xhur u nofs, jiġifieri mill-1 ta’ Jannar 2011 sa 18 ta’ Novembru 2011.  Wara, meta kien hemm l-executive chairman, jien kont inħtart non-executive acting chairman.  Meta kien inħatar l-executive chairman Louis Giordimaina fit-18 ta’ Novembru 2011, kont erġajt intlabt biex nibqa’ bħala deputy chairman fuq il-bord u bażikament l-aħħar li kont fuq il-bord huwa sad-29 ta’ April ta’ din is-sena.  

Bħala main focuses tiegħi f’dawk l-10 xhur  bħala acting chairman kienu primarjament l-fuel procurement policy li l-ewwel verżjoni tagħha kienet ħarġet fis-26 ta’ Jannar 2011…

THE CHAIRMAN:  Ippermettili.  Tgħaġġilx għax irridu nsegwu aħna u anke ħaddieħor.  Erġa’ rrepeti li kont qed tgħid fl-aħħar, jekk jogħġbok.  

IS-SUR WILLIAM SPITERI BAILEY:  Il-main focus li kelli f’dawk l-10 xhur bħala acting chairman kienet primarjament il-fuel procurement policy li l-ewwel verżjoni tagħha kienet ħarġet fis-26 ta’ Jannar 2011 – prattikament 26 ġurnata wara li bdejt bħala acting chairman – li nġib l-audited accounts tal-korporazzjoni up-to-date, li fil-fatt sakemm spiċċajt mill-involviment tiegħi l-Enemalta ġew up-to-date jiġifieri qegħdin up-to-date.  Introduċejt ukoll xi proċeduri ta’ kontrolli fuq l-infiq tal-korporazzjoni, imbagħad komplejt ukoll nagħfas biex tiġi ntrodotta l-ispecial purpose vehicle (SPV) li fil-fatt ġiet approvata mill-Parlament sabiex jibda l-proċess fuq il-preparazzjoni tal-istallazzjoni tal-interconnector u fuq il-power station ta’ Delimara li kienet qiegħda tinbena dak iż-żmien.  Primarjament dawk kienu l-focuses tiegħi fl-10 xhur u nofs li għamilt bħala acting chairman.  

THE CHAIRMAN:  Grazzi.  Ħalli niġu għall-main focus li inti semmejt, il-fuel procurement policy li jekk fhimt sew, id-data kienet Jannar 2011.  

IS-SUR WILLIAM SPITERI BAILEY:  Yes, l-ewwel verżjoni kienet 26 ta’ Jannar 2011.  

THE CHAIRMAN:  Kien hemm verżjonijiet oħrajn?  

IS-SUR WILLIAM SPITERI BAILEY:  Wara kien hemm verżjonijiet oħrajn u nimmaġina li għadhom joħorġu.  

THE CHAIRMAN:  Min kienu n-nies, jew min kienet il-persuna nkarigata, għal dik il-verżjoni ta’ Jannar 2011 li skont inti kienet l-ewwel policy?  

IS-SUR WILLIAM SPITERI BAILEY:  Il-policy ħarġet mill-FPC nnifsu. 

THE CHAIRMAN:  L-advisory committee?  

IS-SUR WILLIAM SPITERI BAILEY:  Le, l-FPC.  Jekk immorru ftit qabel, Diċembru 2010, Edmund Gatt Baldacchino li kien l-acting chairman ta’ qabli, kien sejjaħ biex isir report fuq il-proċeduri tal-fuel procurement minn PricewaterhouseCoopers (PwC) u dak kien qiegħed isir.  Waħda mill-affarijiet  li għamilt meta ltqajna l-ewwel darba bħala FPC kienet li hemm bżonn li din neħduha in hand and we revamp il-fuel procurement.  Bdejna l-proċess li niltaqgħu biex noħorġu l-fuel procurement policy.  Fit-18 ta’ Jannar inqala’ avveniment li kien qabel ma ħarġet il-fuel procurement policy fejn dak li ġara kien li għaġġilna iżjed il-proċess bix noħorġu dan il-procurement policy.  

THE CHAIRMAN:  X’ġara?  

IS-SUR WILLIAM SPITERI BAILEY:  Fit-18 ta’ Jannar konna għadna bis-sistema l-antika u…

THE CHAIRMAN:  Għal-liema sistema antika qed tirriferi?  

IS-SUR WILLIAM SPITERI BAILEY:  Għas-sistema ta’ bla policy miktuba.  Ovvjament it-18 ta’ Jannar jiġi qabel is-26 ta’ Jannar u allura...  Kien hemm tender li ltqajna l-FPC biex naġġudikawh u saret l-adjudication fit-18 ta’ Jannar fejn mingħalija kien intgħażel il-BB Energy.  Ingħalaq il-meeting u l-għada rċevejt telefonata mingħand is-CEO, Karl Camilleri, fejn qalli li kien hemm problema għax kien hemm xi bid li jidher li kienet daħlet fil-ħin u ma ġietx aġġudikata mal-oħrajn, ma daħlitx parti mill-pakkett mal-oħrajn.  Importanti li ngħid ukoll li, as at the 18th  January, jien kien għad m’għandix password tal-email address taċ-chairman, kien għadu mhux f’idejja fil-fatt, u allura l-email address taċ-chairman kienet qed tarah il-personal assistant (PA) taċ-chairman, Bronia Mercieca, u tniżżel il-bids li jidħlu u tgħaddihom lill-FPC biex jiġu aġġudikati.  Hu qalli li kien hemm din il-problema fejn kien hemm bidder li qed jgħid li bbiddja fil-ħin u ma ġietx imdaħħla mal-oħrajn u fil-fatt Karl Camilleri qalli li kien talab lill-IT department tal-Enemalta biex jagħmlu investigazzjoni ħalli jaraw x’ġara u ma ġarawx eżatt.  Jiena tlabt meeting urġenti tal-FPC biex niddiskutu l-inċident, u fil-fatt sakemm iltqajna wara n-nofsinhar l-IT department kienu sabu x’kienet il-problema li fil-fatt l-email li ntbagħtet minn Totsa kienet flagged “private” u meta email tkun flagged “private”, ikun jista’ jaraha biss l-owner tal-email account u min ikun assenjat li jista’ jidħol fl-email ma jkunx jista’ jaraha.  Il-fatt li jien ma kellix password ma stajtx naraha, il-PA ma rathiex lanqas u allura ma telgħetx għall-committee meeting.  Ġie kkonfermat ukoll mill-IT department li l-bid kienet daħlet fil-ħin jiġifieri mal-oħrajn, jiġifieri suppost rajniha.  L-FPC iddeċieda li la kienet daħlet fil-ħin almenu naraw x’tgħid però kif ftaħniha rrealizzajna li kienet out of spec għax is-security stock kien Amsterdam u mhux Malta jew l-Italja kif kien mandatorju fl-ispecifications.  Allura l-bid ġiet rejected però qabel ma aġġornajna jiena għamilt mezz li din għandha tkun top priority tagħna u nagħtuha l-ħin kollu li hemm bżonn biex kemm jista’ jkun malajr dan il-procurement policy joħroġ.  Fil-fatt, kellna meetings along the way kemm ma’ PwC li kienu għaddejjin bir-report tagħhom fuq il-procurement, kemm mad-direttur tal-kuntratti biex naraw min-naħa tal-Gvern kif jissuġġerixxu kif għandu jsir u ma jsirx u ħadna l-ideat tiegħu u għamilna numru ta’ meetings tal-FPC u bdejna u fis-26 ta’ Jannar ħareġ l-ewwel dokument.  

THE CHARIMAN:  Grazzi.  Ara jekk iniex qed ngħid sew.  Dan ir-rapport ikopri l-perjodu 2008-2011 u allura matul dan il-perjodu inti kont l-ewwel direttur, imbagħad acting chairman, imbagħad non-executive chairman.  

IS-SUR WILLIAM SPITERI BAILEY:  Però fuq l-FPC jiena dħalt meta kien hemm Edmund Gatt Baldacchino  jiġifieri sometime in June 2010, meta kien se jitlaq Alex Tranter.  

THE CHAIRMAN:  Jiġifieri inti attendejt, jew aħjar kont membru tal-FPC minn Ġunju 2010 sat-tmiem…

IS-SUR WILLIAM SPITERI BAILEY:  Sal-2013.  

THE CHAIRMAN:  Fir-rapport tiegħu l-Awditur – qed nirriferi b’mod partikolari għal paġna 12 – dwar l-operat tal-Enemalta fil-perjodu li inti kont direttur imbagħad acting chairman, jgħid hekk:  

“Blatant violation of the principles of management, good governance, accountability, and transparency.”. 

Dan fir-rigward tal-operat tal-FPC.  X’inhi l-fehma tiegħek dwar din l-asserzzjoni?  

IS-SUR WILLIAM SPITERI BAILEY:  Fuq liema perjodu qed jgħid?  

THE CHAIRMAN:  Il-perjodu tar-rapport.  

IS-SUR WILLIAM SPITERI BAILEY:  Ma naħsibx li l-perjodu tar-rapport kollu.

THE CHAIRMAN:  Sib page 12 point 11 at the very very top fejn qed jirriferi għal FPC.  Qed jagħmel kumment dwar il-Minuti u qed jgħid:

“NAO fails to comprehend how decisions worth hundreds of millions of euro could have been subject to this abysmal level of record keeping, documentation and blatant violations of the principles of management, good governance, accountability and transparency.”. 

IS-SUR WILLIAM SPITERI BAILEY:  Ma naħsibx li qed jgħid għall-perjodu tal-2011 meta ħareġ l-FPC għax imbagħad f’point 12 qed jingħad li up to mid 2011; fir-realtà l-ewwel FPC meeting li kien hemm kien f’Mejju.  

THE CHARIMAN:  Jekk taqra l-ewwel sentenza ta’ paragrafu 11 jagħtik indikazzjoni li hu qed jibda mill-2008.  

IS-SUR WILLIAM SPITERI BAILEY:  Agreed, imma…

THE CHAIRMAN:  Il-conerns tiegħu relating to operations of the FPC “intensify with respect to meetings held in 2008 and 2009.”. 

IS-SUR WILLIAM SPITERI BAILEY:  Ma kontx hemm jien dakinhar.  
THE CHAIRMAN:  Imma f’April 2008 ma kontx direttur?

IS-SUR WILLIAM SPITERI BAILEY:  Direttur imma mhux fl-FPC.  

THE CHAIRMAN:  Allura fl-FPC disentu, f’liema sena dħalt?  

IS-SUR WILLIAM SPITERI BAILEY:  Mid-year 2010 meta beda Edmund Gatt Baldacchino bħala acting chairman.

THE CHAIRMAN:  Mela, mid-2010 meta inti dħalt fl-FPC, din l-asserzjoni komdu biha?  

IS-SUR WILLIAM SPITERI BAILEY:  Le.  Fil-fatt, ħadna deċiżjoni, kemm Edmund kif ukoll jien u anke flimkien għax iddiskutejniha kemm-il darba, biex nibdlu l-affarijiet.  Beda Edmund f’Diċembru bir-rapport tal-PwC u komplejna fl-FPC f’Jannar 2011 meta ħriġna l-ewwel fuel procurement policy.  Fil-fatt note 10 fl-ewwel sentenza tgħid “up to May 2011” u May 2011 sa ċertu punt mhijiex eżatta għax l-ewwel FPC meeting li sar wara s-26 ta’ Jannar kien f’Mejju imma fir-realtà fl-aħħar ta’ Jannar kien hemm il-policy qiegħda hemmhekk.  

THE CHAIRMAN:  Meta kont tipparteċipa fl-FPC, kienu jittieħdu Minuti?  

IS-SUR WILLIAM SPITERI BAILEY:  Fl-2011 iva, ħlief fl-ewwel darba tal-18th January.  

THE CHAIRMAN:  Għandek fehma għalfejn ma kenux jittieħdu Minuti?  

IS-SUR WILLIAM SPITERI BAILEY:  Naħseb kienet prassi.  Fl-2010 jien kont għadni ġdid fil-kumitat u kien għadu kollox ġdid, però nimmaġina li kienet prassi li ma kenux jittieħdu Minuti, però kien ikun hemm adjudication sheet li hija simili għal dik li hemm fuq wara fl-appendix tar-rapport tal-awditur fejn kienu jitniżżlu d-dettalji ta’ kull bid.  Fil-fatt anke fl-2010 kienet issir dik ix-sheet.  

THE CHAIRMAN:  Inti esperjenzajt indħil fl-FPC?  

IS-SUR WILLIAM SPITERI BAILEY:  Qatt.  

THE CHAIRMAN:  Fi qualsiasi livell u minn qualsiasi persuna?  

IS-SUR WILLIAM SPITERI BAILEY:  Qatt.  

THE CHAIRMAN:  Inti personalment kellek talbiet biex tiltaqa’ ma’ aġenti ta’ kumpaniji li jimportaw iż-żejt?  

IS-SUR WILLIAM SPITERI BAILEY:  Le.  Talbiet uffiċjali, le.  Pereżempju fil-Fuel Oil Summit Malta li jsir kull sena, tiltaqa’ magħhom b’mod każwali, teħdilhom b’idejhom u daqshekk, jiġifieri mhux b’mod uffiċjali.  

THE CHAIRMAN:  Jiġifieri qatt ma kellek inkontru one-to-one ma’ xi aġent jew rappreżentant ta’ dawn il-kumpaniji? 

IS-SUR WILLIAM SPITERI BAILEY:  Le.  

THE CHAIRMAN:  Anke fil-preżenza ta’ ħaddieħor?  

IS-SUR WILLIAM SPITERI BAILEY:  Le.  

THE CHAIRMAN:  Qatt kien hemm min talab li jiltaqa’ miegħek fil-perjodu li kont tokkupa l-kariga jew ta’ direttur jew ta’ acting chairman?  

IS-SUR WILLIAM SPITERI BAILEY:  Le, ma kellix.  

THE CHAIRMAN:  L-email tal-Ministru Gat, il-famuża email li hemm riferenza għaliha fir-rapport u li tirreferi bħala target tal-hedging il-cut off price li għandu jkun applikabbli għall-2010...  F’dak il-perjodu, fl-2009, inti kont direttur però ma kontx acting chairman.  Dik l-email kont aware minnha jew dik id-direzzjoni ministerjali kont aware minnha?  

IS-SUR WILLIAM SPITERI BAILEY:  Le.  

THE CHAIRMAN:  Anke bħala direttur tal-Enemalta?  

IS-SUR WILLIAM SPITERI BAILEY:  Ma kontx naf biha.  

THE CHAIRMAN:  Meta sirt taf biha?  

IS-SUR WILLIAM SPITERI BAILEY:  Issa permezz ta’ dan ir-rapport.  

THE CHAIRMAN:  Għandek xi pożizzjoni jew xi fehma partikoalri fuq email bħal dik?  

IS-SUR WILLIAM SPITERI BAILEY:  Le għax kien qabel żmieni u ngħidlek il-verità ma nafx x’kienu ċ-ċirkostanzi eżatt lanqas.  

THE CHAIRMAN:  L-Onor. Owen Bonnici.  

ONOR. OWEN BONNICI:  Sur Spiteri Bailey, jiena nafek bħala bniedem ta’ integrità, ngħidha straight li nies bħalek iserħuli rasi u ngħid li fadal nies li fil-professjoni tagħhom...  U qed ngħidha onestament.  Meta kont inti acting chairman rajt kif ippreċipitajt il-proċess biex tagħmlu a policy miktuba suret in-nies tal-fuel procurement.  Inti għedt x’wassal għal dan, kien hemm dak l-inċident u nkwetak u huwa evidenti li inkwetak għax ma kontx tiġi hawn u tgħidilna hekk u anke s-Sur Gatt Baldacchino li jaf l-affarijiet tiegħu u huwa bniedem ta’ integrità wkoll ried iħaffef biex jagħmel fuel procurement miktuba.  Għaliex din l-urġenza?  

IS-SUR WILLIAM SPITERI BAILEY:  Naħseb li l-iżjed ħaġa li forsi anke bħala awditur tinkwetani hija li wieħed juża email address li huwa ġeneriku, taċ-chairman.  L-ewwel nett għax huwa miftuħ u allura jekk jidħlu l-bids huwa miftuħ, jiġifieri dak li jkun jista’ jidħol fiha, però iżjed minn hekk xtaqt – u anke Edmund Gatt Baldacchino għax iddiskutejna ħafna flimkien – li jkun hemm l-affarijiet kemm jista’ jkun trasparenti mhux  għaliex rajna xi ħaġa li ma kenitx qiegħda ssir sew imma għax ridna li t-trasparenza tkun qed issir u tidher li qed issir u primarjament kienet marbuta ma’ email address separat.  Jiġifieri l-ħsieb minn hemmhekk beda joħroġ.  

ONOR. OWEN BONNICI:  Meta skoprejt –  bħal m’għamilna aħna li bdejna niskopru – kif kienet is-sistema, l-ewwel reazzjoni tiegħek x’kienet?  Meta qalulek kif taħdem is-sistema, li tintbagħat email lill-PA u mhux PA eċċ, x’għedt?

IS-SUR WILLIAM SPITERI BAILEY:  Li hemm bżonn tinbidel.

ONOR. OWEN BONNICI:  U għaliex ikkonkludejt li hemm bżonn tinbidel?  

IS-SUR WILLIAM SPITERI BAILEY:  Għax ma ħassejtnix komdu biċ-ċirkostanza.  Jien naf jien x’nagħmel però ridt li apparti li tkun trasparenti, tkun tidher li hi trasparenti wkoll.  

ONOR. OWEN BONNICI:  Jiġifieri fil-fehma tiegħek ma kenitx trasparenti u ma kenitx tihder li hija trasparenti. 

IS-SUR WILLIAM SPITERI BIALEY:  Ma kenitx tidher.  Ma rajt xejn li jindika li ma kenitx trasparenti jew li kien hemm xi ħaġa ħażina, però f’għajnejja tkun trasparenti meta jkun hemm l-affarijiet iżjed magħluqin.  Pereżempju, ikollok email address li huwa għalih allura magħluq, daħlu l-bids, imbagħad infetaħ at the point meta l-kumitat ikun kollu f’daqqa.  

ONOR. OWEN BONNICI: Allura taqbel essenzjalment mal-konklużjonijiet tal-Awditur f’dan is-sens.  

IS-SUR WILLIAM SPITERI BAILEY:  F’dak is-sens iva però rrid ngħid li t-tajjeb kien li kien diġà qiegħed hemmhekk fl-2011.

ONOR. OWEN BONNICI:  Bla dubju.  Għedniha kemm-il darba li minn Jannar ‘il quddiem l-affarijiet marru ‘l quddiem ħafna.  Naħseb li kien taħt it-treġija tiegħek u tal-predeċessur tiegħek li l-affarijiet marru ‘l quddiem ħafna.  Jiġifieri essenzjalment taqbel ma’ dak li jgħid l-Awditur fil-kritika tiegħu fuq is-sistema li kien hemm preċedentement.  Int wżajt il-kliem “ma kienx hemm policy”, imbagħad irranġajtha u għedt li “ma kienx hemm policy miktuba”.  X’għandek xi tgħid?  

IS-SUR WILLIAM SPITERI BAILEY:  Ħalli ngħidlek għaliex.  Fir-realtà bdejna l-proċess, neħħi l-email address, però l-affarijiet l-oħrajn, il-proċess beda minn dak li kien isir, jiġifieri l-bażi ta’ kitba ta’ policy hija fuq dak li fil-fatt kien isir matul il-laqgħat.  Allura l-policy as such kienet hemmhekk u kien hemm sistema li kienu kull meeting jaġixxu skont dik is-sistema imma mbagħad kien hemm ċerti affarijiet, tipo l-email address, li kienu differenti u allura bdilnihom biex nagħmluhom iżjed trasparenti.  

ONOR. OWEN BONNICI:  Kif tispjega li ta’ qablek ma ħasbux fiha li jagħmlu sistema bħal din?  Għax inti u ta’ qablek kif sirtu tafu biha mill-ewwel ġietkom f’raskom.  M’iniex qed ngħid li was basic imma kien evidenti li hemm xi ħaġa mhijiex tajba.  Kif tispsjega li ta’ qablek ma ħassewx il-ħtieġa li jirranġaw dawn id-difetti fis-sistema?  

IS-SUR WILLIAM SPITERI BAILEY:  Forsi għax kienu mdorrijin hekk għal żmien twil u qishom jibqgħu b’dik is-sistema.  

ONOR. OWEN BONNICI:  X’impressjoni għandek tal-ħidma tal-predeċessuri tiegħek?  Mhux tas-Sur Gatt Baldacchino.  

IS-SUR WILLIAM SPITERI BIALEY:  Jien qabli wieħed kien hemm, Alex Tranter.  Personalment, dak iż-żmien li kont hemmhekk bħala direttur, naħseb li kienet tmexxija pjuttost tajba dehret at board level u aħna at board level konna…  Kienet tmexxija fejn ovvjament wieħed qed jipprova jsolvi ċerti problemi li qed jinqalgħu anke f’mumenti minnhom meta konna bla CEO u daħal jagħmilha ta’ CEO għal perjodu qasir.  

ONOR. OWEN BONNICI:  Jiġifieri s-Sur Tranter xi stil ta’ tmexxija għandu?  Huwa bniedem li jiddelega?  

IS-SUR WILLIAM SPITERI BAILEY:  Kien jiddelega ovvjament għax kien non-executive wkoll ħlief f’dak il-perjodu meta kien executive minħabba li ma kienx hemm CEO.  Kien jiddelega ħafna imma at board level, il-meeting kien imexih hu għax aħna ovvjament at board level konna narawh l-iżjed.  

ONOR. OWEN BONNICI:  U d-driver fil-board min kien?  

IS-SUR WILLIAM SPITERI BAILEY:  Hu.  

ONOR. OWEN BONNICI:  He was the driver.  Xi tgħidli fuq il-ħidma tas-Sur Pandolfino?  

IS-SUR WILLIAM SPITERI BAILEY:  Is-Sur Pandolfino kien jidħol għall-board meetings dak iż-żjmien biex jippreżenta accounts u affarijiet relatati ma’ finanzi primarjament, jiġifieri kien hemm slots żgħar li kien jidħol fil-meetings però ovvjament l-accounts kienu qegħdin b’lura wkoll jiġifieri xi ħaġa li jiena meta dħalt, being awditur ukoll għax dik tgħin, ridt li jiġu normali. 

ONOR. OWEN BONNICI:  Issa niġu għaliha dik.  Lis-Sur Pandolfino inti lħaqtu qabel telaq?  

IS-SUR WILLIAM SPITERI BAILEY:  Ftit.  

ONOR. OWEN BONNICI:  Jiġifieri int kont hemmhekk meta kien għadu hemm, imbagħad meta telaq mal-Island Bunkering Oil Limited (IBOL).  Kif ħadtha inti d-deċiżjoni li jitlaq mill-Enemalta u jmur mal-IBOL?  

IS-SUR WILLIAM SPITERI BAILEY:  Huwa normali li jitilqu u jibdlu l-jobs.  Li mar mal-IBOL ma naħsibx li għandi xi ħaġa xi ngħid as such, fis-sens li ma naħsibx li għandi xi opinjoni fuq il-fatt li mar hemmhekk u mhux x’imkien ieħor.

ONOR. OWEN BONNICI:  Bniedem li jitlaq mix-xogħol huwa normali imma li minn tant xogħlijiet proprju imur l-IBOL...

IS-SUR WILLIAM SPITERI BIALEY:  Forsi kieku jien ma kontx immur.  

ONOR. OWEN BONNICI:  U għalfejn ma kontx tmur, Sur Spiteri Bailey?  

IS-SUR WILLIAM SPITERI BAILEY:  Kieku jien ma kont nidħol imkien li għandu x’jaqsam maż-żejt jekk se nitlaq mill-Enemalta, imma dik kif naraha jien.  

ONOR. OWEN BONNICI:  U kif jarawha nies – ħa nżidha jien – ta’ prinċipji etiċi bħal tiegħek.  Dwar l-accounts, għalfejn l-accounts ral-Enemalta ma kenux jiġu ppubblikati?  

IS-SUR WILLIAM SPITERI BAILEY:  Ma naħsibx li ma kenux jiġu ppubblikati imma naħseb li kienu għadhom ma ġewx konklużi, jiġifieri kienu għadhom mhumiex lesti.  

ONOR. OWEN BONNICI:  Jien niftakar fil-Parlament tliet snin in fila li ma ġewx ippreżentati.

IS-SUR WILLIAM SPITERI BAILEY:  Iva, imma għax ma kenux għadhom lesti mhux għax ma kenux pubblikati.  

ONOR. OWEN BONNICI:  Jiġifieri agħar.  

IS-SUR WILLIAM SPITERI BAILEY:  Iva.  Kien hemm mumenti fejn kien hemm problema għax kien hemm l-Automated Revenue Management Services (ARMS) li ġiet iffurmata, kien hemm xi accounts li kienu għahdom ma ġewx rikonċiljati u kienu qed jiġu rikonċiljati dak iż-żmien u kien hemm awdituri differenti, fl-oqsma differenti kemm tal-ARMS, kemm tal-Enemalta kif ukoll tal-Water Services Corporation (WSC) u allura ma kienx hemm…

ONOR. OWEN BONNICI:  Imma allura ma tippubblikax l-accounts?  

IS-SUR WILLIAM SPITERI BAILEY:  Ma tistax tippubblikahom jekk għadhom mhumiex lesti.  

ONOR. OWEN BONNICI:  Le l-argument tiegħi huwa, għax hemm din il-ħidma ma tlestix l-accounts?  

IS-SUR WILLIAM SPITERI BAILEY:  Kien hemm proċess sħiħ.  Ovvjament l-awditur ma kienx għadu komdu li jiffirma għax kien għad hemm proċessi li għad iridu jsiru u allura jekk l-awditur jkun għadu ma ffirmax ma tistax tippubblika l-accounts.  

ONOR. OWEN BONNICI:  Dealings jew laqgħat mal-aġenti nfushom għandi nifhem li ma kellekx.    Hux hekk?

IS-SUR WILLIAM SPITERI BAILEY:  Le.  Kif qed ngħid, pereżempju, kien hemm il-Fuel Oil Summit li jsir kull sena hawn Malta.  

ONOR. OWEN BONNICI:  Id-driver fi żmienek fejn jidħol ix-xiri taż-żejt min kien?  

IS-SUR WILLIAM SPITERI BAILEY:  Fi żmieni qed tgħid fl-2011 jew pre 2011?  

ONOR. OWEN BONNICI:  Ibda biċċa biċċa.  L-awtorità fl-Enemalta, il-mutur tax-xiri taż-żejt min kien?  

IS-SUR WILLIAM SPITERI BAILEY:  Id-driver tax-xiri taż-żejt huwa l-FPC, però wara kien hemm diversi nies.  Jekk huwa żejt għall-power station kellu x’jaqsam miegħu l-Inġ. Peter Grima, jekk huwa fuel għall-petrol stations kellu x’jaqsam miegħu l-Inġ. Philip Borg, u min-naħa tal-finanzi kien hemm Antoine Galea u Janice Mercieca.  Imbagħad kien hemm is-CEO li kien qed jidħol f’areas differenti skont il-bżonn.  Jiġifieri qisu bejn dawk in-nies primarjament.  

ONOR. OWEN BONNICI:  Fejn jidħlu Trafigura, Totsa, aġenti eċċ., inti ma ltqajtx magħhom.  

IS-SUR WILLIAM SPITERI BIALEY:  Le, jien kont non-executive, huwa pjuttost l-eżekuttiv tal-Enemalta li...  Kien hemm is-CEO u s-CFO u nies tal-petroleum divison li kellhom id-dealings magħhom.

ONR. OWEN BONNICI:  Għandi nifhem li inti xi ftit attendejt meetings tal-FPC.

IS-SRU WILLIAM SPITERI BAILEY:  Ftit sa ċertu punt għax kien hemm tnejn jew tlieta fl-2010 u fil-perjodu li kont qed nieħu ħsieb jien, kien hemm sebgħa.  Wara bqajt hemmhekk fiż-żmien Louis Giordimaina, però kont bħala membru fl-FPC.  

ONOR. OWEN BONNICI:  Meta ħareġ dan kollu fuq ix-xiri taż-żejt – inti naturalment  qrajt l-aħbar bħalma qara kulħadd – x’ħassejt?  

IS-SUR WILLIAM SPITERI BIALEY:  Għafsa ta’ qalb għal raġuni li naf kemm hemm nies li jaħdmu l-Enemalta.  Hemmhekk hemm 1,700 ruħ u l-maġġorparti estrema tagħhom jagħtu ħilithom kollha.  Fil-fatt, forsi nista’ nagħmel din il-parentesi, fl-1 ta’ Jannar 2011 meta bdejt, l-ewwel ġurnata, kont iddeċidejt li ninżel il-power stations tal-Marsa u ta’ Delimara biex niltaqa’ mal-ħaddiema li kienu qegħdin hemmhekk on the ground u ħadu gost ħafna, però l-ħaġa li qaluli hija li fl-Ewwel tas-Sena – u din qed nieħu gost ngħidh allum għax talbuni ngħidha dak iż-żmien – ir-radios kollha jsemmu lin-nies li jaħdmu fl-isptar u n-nies li jaħdmu fir-restaurants, però n-nies li jaħdmu l-Enemalta li jixegħlu d-dawl ma jsemmuhom qatt.  Fil-fatt hija verità.  Hemm ħafna nies li jagħtu ħilithom kollha u allura bilfors li tħoss għafsa ta’ qalb.  

ONOR. OWEN BONNICI:  Qabel kien hemm il-kebbies tal-fanali ta’ dik il-famuża poeżija... 

IS-SUR WILLIAM SPITERI BAILEY:  Għafsa ta’ qalb iżjed meta kien hemm chiefs li jkunu ħadmu taħtek u allura tgħid li they let you down għax ma temminx ir-realtà hija hekk.

ONOR. OWEN BONNICI:  Inti fhimt kif sar il-ħażin?  Il-korruzzjoni fhimt kif saret?  

IS-SUR WILLIAM SPITERI BAILEY:  Qed nimmaġina li xi commissions bejniethom, però minn kif nipprova nifhem jidher li l-prezz tax-xiri taż-żejt kien ikun l-orħos xorta għall-Enemalta għax wieħed... 

ONOR. OWEN BONNICI:  Kien ikun l-orħos xorta... 

IS-SUR WILLIAM SPITERI BAILEY:  ...imma b’xi mod kien ikun hemm xi arranġamenti bejniethom.  Ovvjament qed nitkellem minn kif qrajt.  

ONOR. OWEN BONNICI:  Kien ikun l-irħas xorta, però jkun hemm…  Dik hija l-qofol fil-fehma tiegħi; naqbel miegħek.  Jiena m’għandix aktar domandi.

THE CHAIRMAN:  Grazzi.  L-Onor. Agius.  

ONOR. CHRIS AGIUS:  Fil-perjodu li s-Sur Karl Camilleri kien CEO tal-Enemalta, x’kienet il-pożizzjoni tiegħek?  

IS-SUR WILLIAM SPITERI BAILEY:  Kien hemm perjodu meta kont direttur u l-aħħar perjodu tiegħu kont acting chairman, jiġifieri minn 1st January 2011.  Hu spiċċa fis-17 ta’ Novembru u jien spiċċajt fit-18 ta’ Novembru, jiġifieri prattikament spiċċajna flimkien.  

ONOR. CHRIS AGIUS:  Fix-xiehda tiegħu, is-Sur Camilleri, qal li ngħata  l-permess li jieħu miegħu l-laptop u xi dokumenti.  Għandek xi kummenti x’tagħmel dwar dan?  

IS-SUR WILLIAM SPITERI BAILEY:  Fil-fatt li ġara kien li kien ingħajjat meeting mill-Ministru ta’ dak iż-żmien Tonio Fenech fl-uffiċċju tiegħu, konna preżenti l-Ministru, jiena u Karl Camilleri. F’dak il-meeting, Karl kien ippreżenta r-riżenja tiegħu u qal li kien se jagħlaq it-tliet snin perjodu tal-kuntratt tiegħu u ma kienx se jerġa’ jġedded il-perjodu ta’ tliet snin.  Hu talab żewġ affarijiet; waħda li jingħata l-laptop u l-oħra li jinżamm biex jagħti handover sal-aħħar tas-sena.  Il-Ministru ma kellux problema b’dik iċ-ċirkostanza, jiena bħala acting chairman ma kellix problema però jiena ħadtha għand il-bord, kellimt lill-bord u l-bord kollu ma kellux problema b’dik iċ-ċirkostanza.  Ovvjament, li tieħu laptop it stands to reason li jkun vojt mill-informazzjoni mhux bl-informazzjoni.  

ONOR. JUSTYNE CARUANA:  Imma mhux hekk kien.  

IS-SUR WILLIAM SPITERI BAILEY:  Hekk hu, hekk jidher minn dak li smajt.  

ONOR. JUSTYNE CARUANA:  Staqsejtu jien direttament u kkonferma li mhux just il-laptop ħa imma l-laptop b’dak li kien hemm fih u anke hekk xi dokumenti.  With hindsight, xħin skoprejt dan kollu... 

IS-SUR WILLIAM SPITERI BAILEY:  Għamel ħażin.  Naħseb li persuna ta’ dak il-kalibru, CEO, kellu jkun responsabbli li jagħmel dak li għandu jagħmel.  Issa forsi ħa affarijiet li mhux suppost però fir-realtà, mingħalija rritorna wkoll xi dokumenti lura wara.  Ovvjament imbagħad kien hemm iċ-chairman ta’ warajja, għax kif għedt, jien spiċċajt l-għada li spiċċa hu.  Però ma nistax ngħid li għamel tajjeb.  

ONOR. JUSTYNE CARUANA:  L-Inġinier Camilleri qal li ħa wkoll xi dokumenti mis-safe.  

IS-SUR WILLIAM SPITERI BAILEY:  Kellu safe fil-kamra imma x’dokumenti kien iżomm, ma nafx.  

ONOR. JUSTYNE CARUANA:  Smajtu jgħid ukoll li kien avviċina lis-Sur George Farrugia biex jesplora prospetti – ħa npoġġihielek diplomatika – ta’ impjieg wara l-Enemalta.  Il-fatt li ħa dawn id-dokumenti u dan il-laptop miegħu, kif taraha fid-dawl ta’ din id-dikjarazzjoni li għamel hu stess?  

IS-SUR WILLIAM SPITERI BAILEY:  Ma nemminx li huma relatati, però llum...  Jien  għalija nista’ nitkellem, kieku jien ma nagħmilhiex żgur, ma nħossnix komdu li nagħmilha.  

ONOR. JUSTYNE CARUANA:  Ma jien qed nitfa’ xejn fuqek.  

IS-SUR WILLIAM SPITERI BAILEY:  Agreed.

ONOR. JUSTYNE CARUANA:  Abbażi tax-xiehda li diġà ngħatat għax aħna hawnhekk ingħatajna x’nifhmu li sar kollox bil-barka tiegħek.  

IS-SUR WILLIAM SPITERI BAILEY:  Le.

ONOR. JUSTYNE CARUANA:  Mentri llum il-ġurnata qegħdin niskopru li inti sirt taf b’dawn l-affarijiet  magħna.  

IS-SUR WILLIAM SPITERI BAILEY:  Hekk hu.  Definitely, kieku kont naf...  Ma missux ħadhom.  At that point, għamel ħażin li ħadhom, jekk użahomx f’dak il-mod li semmejt inti jew le ma nistax ngħid għax jiddependi x’dokumenti ħa.  

ONOR. JUSTYNE CARUANA:  Suppost ħa permess biex ċerti dokumenti nħarġu?  

IS-SUR WILLIAM SPITERI BAILEY:  Suppost lanqas ħariġhom.  Mhux kwestjoni ta’ permess, suppost lanqas biss ħarġu.  

ONOR. OWEN BONNICI:  Dik hija l-etika.  

THE CHAIRMAN:  Grazzi ħafna, Sur Spiteri Bailey, tista’ tirtira.  Se jkollna nieqfu għal-lum għax ix-xhieda li kellna msejħa għal-lum lestejnihom.  Il-Kumitat qed jiġi aġġornat għal pitgħada, l-Erbgħa fis-6:30 p.m. fejn jibda jagħti x-xiehda tiegħu s-Sur Antoine Galea, imbagħad warajh l-Inġinier Allan Micallef.  

Fit-8:24p.m. il-Kumitat aġġorna.

